
Prot. n. 4340
Busache, 12/09/2022

CHISTIONE: Cursos de alfabetizatzione e de grammatica de sa limba sarda.

Sindigas/os Garbosas/os,

tenimus su praghere de Bos informare chi s’Unione de Comunes nostra, a intro de su progetu
Barigadu in limba finantziadu dae sa Presidéntzia de su Consigiu de sos Ministros e dae sa
Regione Autonoma de Sardigna gratzias a sa L. 482/1999 e a sa L.R. 22/2018 pro s’annu 2021,
cuncordat duos cursos de alfabetizatzione e de fungudamentu grammaticale in limba sarda. Sos
cursos sunt gratis e abertos a totu sos tzitadinos interessados, a sos maistros de iscola e professores,
a sos cummertziantes, a sos artesanos, a su personale dipendente de sos Comunes, a totu cussos chi
impreant giai (o chi cherent impreare) su sardu onnia die in sas fainas issoro. Sos cursos ant a
tennere una dura de 30 oras, chi s’ant a isboligare intra de sos meses de cabudanni, santugaine e
santandria de su 2022. Pro chistiones logisticas, sos cursos s’ant a faghere cun preséntzia fisica de
sos dischentes in sos duos Comunes de Barigadu in ue ddoe at a dere su numeru prus artu de
domandas de partetzipatzione, cun possibilidade perd, pro chie ddu cheret, de podere sighire su
cursu dae domo etotu, in linia.

[Digitare qui] [Digitare qui] [Digitare qui]

Regordamus chi, pro ddos podere incarrerare, in onni cursu si ddoe depent iscriere a su
mancus 20 persones, cun s’impignu de sighire su cursu pro a su mancus 21 de sas 30 oras
prevididas. A s’agabbu de su cursu ddoe at a aere un’esamene e s’Unione de Comunes at a dare
s’atestadu de frecuentzia a sos dischentes.

S’iscritzione cheret fata a intro de lunis 19 de cabudanni de su 2022, compilende su
modulu  alliongiadu e  mandende-ddu a  s’indiritzu  de  posta  eletronica
isportellu.limba.barigadu@gmail.com o mandende-ddu cun posta normale a s’indiritzu Unione de
sos Comunes de Barigadu - Cussorgia Giolantine — 09082 BUSACHE (Aristanis) o cunsinnende-
ddu a manu in orariu de ufitziu a su Comune de Fordongianus, in ue tenet sa sea sua s’Isportellu
linguisticu. Pro informos faghet a iscriere a s’indiritzu isportellu.limba.barigadu@gmail.com o a
telefonare a su numeru 349/6025986.

Alliongiamus su modulu de iscritzione e s’iscritu chi si podet publicare pro publitzizare sa
nova.

Cun pregadoria de informare totu sos assotzios culturales de sas biddas Bostras e de
publicare sa nova in sas paginas istitutzionales de sos Comunes Bostros e in sos canales social, pro
chi sa faina connoscat sa publitzidade prus manna, Bos torramus gratzias e Bos mandamus sos
saludos prus bellos.

SU PRESIDENTE

Serafino Pischedda

